2 Corintios
¢Canchuraj engafiacoj apostolcuna?

Inlisyacho mayur erménucunaga ¢PablunOchu
canman?

¢Pitaj isquirbiran? Apostol Pablo
¢Picunapdtaj isquirbiran? Pablo isquirbiran Cor-
intucho caycaj erménucunamanmi. Chay inlisy-
achogallapan-japuymi mana Israel erméanucunalla
caycaran (1Cor. 12.2; 8.7).
¢Imaytaj isquirbiran? Macedonia probinsyacho
caycaj Filipos siuddpitami isquirbiran. Wata 56
d.C. wichanmi isquirbiran (2.13; 7.5).
¢Imataj caycan cay librucho? Corintucho caycaj
ermdnucunaman rimir caj cartanta aparcachir
Corintuman Tituta Pablo cacharan. Chayno
cachacuran cartata chasquir erménucuna imano
yarpashantapis musyananpami. Cartacho
yachaycéchishanta Corintucho caj erménucuna alli
chasquicushanta Tito cutiycur willaptin Pabloga
fiyupa cushicuran (7.5-7).

Pablo yarparan Corintucho caj erménucunata
watucoj aywaytami. Ichanga imapis pésasha.
Chaura mana aywarannachu. Chaypitami
ermanucunata ruwacuycan Pablupaj llutanta
mana yarpananpaj (1.12-2.13). Cay capitulo 2.14-
7.4 Pablo niycan Tayta Dios mushoj contrétuta
rurashanpita willacuycashantami. Capitulo
8-9-cho Pablo yarpaycdchin Jerusalencho
caj ermdanucunapaj ofrendata shuntananpaj.
Capitulo 10-13-cho contran caycaj engafiacoj
apostolcunapita chapacuycan. Chay engafiacoj

apostolcunaga niycaran «Pablo mana ApoOstolchu»
nir; «Payga guellayta chasquinan-cashallami
willacuycan» nir (10.1-12.10). Chapacushpan
Pabloga manami quiquin rurashancunatachu
sumdchin. Sindga alli willacuyta willacunanpaj
Tayta Dios yanapashanpitami willacuycan.
Payga mas cushicuycan manacajlla runa
cashanpitami. Chayno carmi Taya Dios
yanapashanta musyaycéchin.

Manaraj dispidicur (13.11-14) Pablo niycan ya-
pay watucoj aywananpaj cashanta. Pay mu-
nan Corintucho caj erménucuna Tayta Dios mu-
nashanno cawaycéinantami (12.14-13.10).

Carta gallaycunan

1 Corinto siudédcho y Acaya probinsyacho caycaj
erménucuna;

Tayta Dios acramashan y Jesucristupa
apostulnin noga  Pablumi cay cartata
apachicamd. Erménunchi Timoteopis saliidunta
apachicamunmi. 2 Tayta Diosninchi, vy
Taytanchi Jesucristo cuyapaycushunqui ari allilla
cawanayquipaj.

Ima  fiacaycho  cashapis  Tayta  Dios
yanapdmashanchi

3 Taytanchi Jesucristupa taytan y Tayta
Diosninchi alabasha caycullachun. Paymi
cuyapamanchi, imaypis shacyéachimanchi.
4 Paymi cuyapar shacydchimanchi ima fiacayman
chayaptinchipis. Noganchipis facaycajcunata
cuyapar yanapdshun. 5 Imanodmi Jesucristupis

* 1:1 Hech. 18.1

Nacaran, chayndmi noganchipis facaycanchi.
ChaynOpami juc flacaycajcunatapis yanapanchi.
6 Gamcuna-raycumi facaymanpis chayashca.
Tayta Diosninchimi ichanga cuyapdmashpan
shacyédchiman. Cananga gamcunatapis cuyaparmi
shacyéché pasinsacur Tayta Diosninchiman sumaj
yéracunayquipaj, salbashunayquipaj. Chaymi
gamcunapis flacayman chayar ama yamacan-
quichu. 7 Nogacunaga musyaycami fiyupa
Nacarpis mana yamacaypa Vyaracuycashayquita.
Nogacunano Hfacaptiquipis Tayta Diosninchi
shacyachishushpayquimi yanapashunquipaj.

8 Erménucuna, Asia probinsyacho nogacuna
fiyupa Tfacashdta yarpanquiman. Fiyupa
flacachimaptinmi cawaytapis mana yarparanachu.”™
9 Wafiuchiménanpaj caycashallantanami
yarparcaycarapis. Chayrdmi tantiyacura
quiquécunallaga imatapis mana camépacushéta.
ChaynoOpami wafiojcunatapis cawarachimoj Tayta
Diosman ydracurd. 10 Quiquin Tayta Diosmi
nogacunataga wafuypita salbamasha. Paymi
salbamanga wafiuchiménanpitapis. ~Chaynollami
imaypis salbaycdmanga 11 gamcuna Tayta
Diosninchita mafiacdshimaptiquega. ChaynoOpami
Tayta Dios yanapdmashanpita achcaj runacuna
Tayta Diosta agradésiconga.

Corintuman Pablo imanir mana aywashanpis

12 Erménucuna,  gamcunawanpis allimi
cashca. Pitapis manami llullapashcéchu.
Quiquécunallapitachu manami cawa. Tayta

Diosninchimi cuyacoj cayninwan llapanchopis

* 1:8 1Cor. 15.32

yanapdman.  Chaymi imapitapis mana pen-
gacOchu. 13 Apachimusha cartdcunach6pis manami
mana tantiyacajcunatachuisquirbimushca. Ojala
llapanta tantiyaycunquiman. 14 Waquinniquimi
ichanga imano cashétapis musyaycanquina.
Chaymi nogacunaga gamcunapaj sumaj cushico.
Chaynomi gamcunapis Taytanchi Jesucristo
cutimuptin nogacunapaj sumaj cushicunquipaj.

15 Gamcuna sumaj tantiyamashayquita
musyarmi Macedonia probinsya quinraypa
shamur gamcuna cajman riméru chayamuyta
yarpard. Chauraga ishcay cutinami gamcuna

cajman chayamoman caran. 16 Riméruga
Macedonia probinsyapa pdsajnollami chayamuyta
munara. Cutimurpis yapay chayamuyta

yarpard. Gamcuna cajman chayaycamuptéga
]udeamanna aywandpaj yanapamdnayquipdmi

yarpara.” 17 Gamcunaman shamunépaj
yarpashdpis manami yarpashinochu casha.
Riméru willachimushdno mana shamushapita
(imanirtaj waquinniqui niycanqui sumaj mana
yarpachacuypa rimashéita? 18 Tayta Diosninchi
nishanta imaypis cumlishannomi nogacunapis
nishdta cumlé. Gamcunataga manami yangalla
aunipéachu. «Au» nircurpis manami «mana»
néchu. 19 Tayta Diospa wamran Jesucristupis
cay pachacho car rasun cajllatami pi-maytapis

niran. Chaymi Silvanupis, Timoteopis y
nogapis paypa willacojnin car rasun cajllata
pitapis willapayca.* 20 Jesucristuta cay

pachaman cachamurmi Tayta Dios imata

* 1:16 Hech.19.21 © 1:19 Hech. 18.5

aunimashanchitapis cumliran. Chaypitami
cananga Tayta  Diosta  alabashpanchipis
«Amén, jchayno cachun!» ninchi. 21 Tayta
Diosmi Jesucristullaman Siguir ydracunanchipaj
yanapaycdmanchi.  Paymi acramashcanchipis.
22 Espiritu Santutapis noganchiman cachamusha
sefialashana cananchipaj. Espiritu Santuta
chasquishana carmi musyanchi Tayta Dios
aunimashanchita cumliméananchipaj cashantapis.™

23 Ermdnucuna, Tayta Diospa jutinchoémi ra-
sunpa né: Shamunépaj yarpashinoga Corintuman
manardmi shamushcichu gamcunata mana ja-
gaydchindpaj. 24 Gamcunaga Tayta Diosninchiman
llapan shonguyquipanami ydracuycanqui. Chaymi
nogacunaga mana mundchu «cayn0mi wacnomi
yaracunayqui» niyta. ~ Chaypa ruquin nogacu-
naga mund cushisha yéracunayquipaj yanapaylla-
tanami.

2

1 Chaymi faupata gamcuna cajman shamur
llaquicachishéno yapay llaquicachiytaga mana
munashcidchu. 2 Gamcunata llaquicachiptéga
épiraj  cushicachimanga? 3 Chaymi
shamundpa ruquenga cartallata apachimura.
Nogaga manami munashcdchu shamupté
llaquicachiménayquita. Chaypa ruquenga
shamupté llapanchipis cushicunanchitami
munashca. 4 Fiyupa yarpachacur, llaquicur
wagashpirdami chay cartataga isquirbimura.
Ichanga manami llaquicunayquipéchu

* 1:22 Efe.1.14

cartacamurd, chaypa ruquenga gamcunata
fiyupa cuyashédta musyanayquipami.

Contran jatarej runata Pablo perdunashan
5 Contra jatarej runaga manami nogallatachu
llaquicuyman churamasha; chaypa ruquenga

gamcunatapis llaquicachishurayquimi.
6 Chay runataga waquinniqui maynami
castigashcanqui. Chaynoéllana  cacuchun.

7 Cananga perdunaycéirir shacyachiyna. Fiyupa
llaquishalla carga imamanpis chayanmanmi.
8 Chaymi chay runataga alli fiawiquipana ricay-
llapa. Cuyapécoj cashayquitana musyachiy ari.
9 Naupata gamcunapaj maynami cartacamuri
chay runata arriglanayquipaj. Chaymi musyayta
munard wiyacamadnayquipaj cashanta o mana
wiyacaméinayquipaj cashantapis. 10 Contra jatarej
runa tantiyacuptinnaga perdunar chasquiyna.
Gamcuna perdunaptiquega nogapis Jesucristo
munashanno payta perdunashdmi. 11 Chauraga
Satanaspis manami juchata rurachimaéashunchu.
Noganchéga musyanchinami Satands mana allita
rurachiyta munamashanchita.

12 Jesucristupa alli willacuyninta willacunépaj
Troasman chayapté nogacunapdga manami ima
chapapis caranchu. 13 Chaypis Tituta mana
tarirmi llaquicushcd. Chaymi paycunapita dis-
pidicurir Macedoniaman aywacuri.*

Tayta Diosta Pablo agradésicushan

14 Tayta Diosta agradésico. Paymi imaypis

yanapaycdman  Jesucristuwan  llapanchopis

* 2:13 Hech. 20.1

alli llojshindpaj. Nogacuna willacuptémi may-
chaychodpis musyarcaycan alli willacuyninta.
Chay willacuyga may-chaymanpis chayaycan
insinsupa alli asyayninnoérdmi. 15 Nogacunaga
Jesucristu-raycumi cayca insinsupa alli asyaynin
may-chaymanpis chayajno. Chaymi willacupté
chayaycan salbacunanpaj cajcunamanpis
mana salbacunanpaj cajcunamanpis. 16 Mana
salbacojcunapéga willacusha caycan melanaypaj
asyajnomi. Tayta Diospa willacuyninta
chasquicojcunapdmi ichanga willacusha caycan
cuyayllapaj alli asyay chayajno.

Chaura ¢piraj Tayta Diospa willacuyninta
willacuyta camépacunman? 17 Nogacunaga
manami  pdgapdchu  Tayta Diospa  alli
willacuyninta willacd. Waquinmi ichanga pagapaj
willacun. Tayta Diosninchi cachamaptinmi
Jesucristupaj willacur puriyca. Rasunta
rimashéitaga quiquin Tayta  Diosninchipis
musyaycanmi.

3

Mushoj caj contrdtupita willacojcuna

1 ¢Nogacunaga yapaychu quiquécuna alaba-
cushpad gamcunaman shaycdmo? ¢WaquinnOchu
inlisya cartata gomashancunawan chayaycdmo
u juc-laman aywandpaj cartata gomaénayquitachu
munaycd? Manami chaynochu. 2 Gamcunami
canqui nogacunapa cartdga. Gamcuna iman0pis
goyashayquinami carta isquirbiraycajno caycan.
Chayno cawashayquitaga llapan runacunami
musyan. 3 Yachachishéno goyaptiquimi Jesucristo

isquirbishan cartano caycanqui. Chaytanami
nogacunaga runacunata musyaycaché. Chaytaga
manami tintawanchu isquirbisha, chaypa
ruquenga Cawaj Diospa Espiritu Santunwanmi.

Manami lija rumicunachépischu isquirbiraycan,™

chaypa ruquenga runacunapa shongunchonami.”

4 Chaycuna llapan rasunpa cashanta Tayta
Diosninchi musyachiman Jesucristuman
yaracuptécunami. 5 Ichanga chayta manami
quiquécunallapitachu camacéachishca. Manami
quiquécunallapitachu 1llojshimunpis. Chaypa
ruquenga llapantapis rurdcuna Tayta Dios
churamasha captinmi. ¢ Paymi nogacunataga
yachachimasha yapay mushoj contratu rurashan
alli willacuyta willacundpaj. Chay contrétoga
manami rumicho isquirbiraycashan laynochu,
chaypa ruquenga Espiritu Santu munashannomi.
Isquirbiraycaj layga wafiuymanmi apacun. Tayta
Diospa Espiritu Santunmi ichanga cawayta
tarichimanchi.”

7 Laja rumicho isquirbiraycaj mandamintu-
cunata Tayta Diospita chasquircur Israel
runacunaman  Moisés chayachiran cdran
achicyaypa achicyaycar.* Chay achicyaypa
achicyashan illgdnanpaj captinpis Moisespa
cdranta runacuna manami riciriyta puydiranchu.
Caran fiyupa achicyaypa achicyaycaptin
Moisés apamusha captinpis chay laycunaga
manami salbacunanchipdchu caran. 8 Espiritu
Santu yanapdmashanchimi ichanga mas alli

* 3:3 £x0.2412  3:3 Jer 31.33; Eze. 11.19;36.26  3:6 Jer
3131 * 3:7 Exo.34.29

canga. Chayga salbaménanchipdmi caycan.
9Wafiuyman apacojlayta cushicuywan chasquisha
caycaptenga masraj cushicushwan alli fiawinpa
Tayta Dios ricaménanchipaj musyaycdchimashaga.
10 Unay caj achicyaypa achicyashanpis canan
Jesucristupa willacuyninman tincurachishaga
mana cashan-japuynami caycan. 11 Layga
sumaj alli carpis ushacajllami caran. Taytanchi
Jesucristupa alli willacuyninta willacushanchimi
ichanga mana ushacaj cawayta tarichimanchi.

12. Chaymi chayno cananpaj cashanta
musyar mana manchacuypa may-chaychopis
willacuycécuna. 13 Nogacunaga manami
Moisesnochu cérata béluwan chapacé. Moisesga
caranta chapacoj cédran achicyashan illgaycajta
Israelcuna ricananpitami. Chayndpami mana

tantiyaranchu lay ushacénanpaj cashanta.”
14 Paycunaga manami tantiyayta munaranchu.
Cananpis chaparaycaj-japuymi laycunata liguir
mana tantiyanchu. Paycunata chaparaj béluta
manami pipis jorgushachu. Chay chaparaj
béluga illgan Jesucristuta chasquicushardmi.
15 Cananpis Moisés isquirbishan laycunata liguir
manami tantiyanchu bélu chaparaptin. 16 Pipis
Tayta Jesucristuman riguir ydracuptinmi ichanga
chaparaycaj bélu shicwacunna. 17 Taytanchi
Jesucristoga Espiritumi. Maychopis Espiritu
Santu captenga librinami caycanchi. 18 Chayno
cawaptinchimi ricamashpanchi runacunaga
nenga: «Rasunpami Tayta Diospa maquinchona
cawaycan» nir. Paypa maquincho cawarga

* 3:13 Exo. 34.33

manchapacurmi cawashunpaj. Chaymi waran-
waran Espiritu Santu yanapaycdmanchi pay

munashanno cawananchipaj.”

4

Willacuyninta willacunanpaj Pabluta Tayta

Dios churashan )
1 Tayta Dios cuyapdmashpanmi nogacunataga

churamasha alli willacuyninta willacundpaj.
Chayminogaga mana guellandchu. 2 Pacayllapaga
manami imatapis rurdchu; ni pengacopischu.
Manami runacunatapis engafidchu. Tayta Diospa
alli willacuyninmanpis manami yarpashdcunata
yapachu. Chaypa ruquenga llapantapis rasun
cajllatamiwillacuycédcuna. Chaytaga Tayta Diospis
musyaycanmi. Chaymi nishdcunataga pi-maypis
riguin. 3 Mana salbacunanpaj cajcunapami
ichanga alli willaycuyta willacuycashépis
caycan bélu chaparaycajno. 4 Paycunaga mana
tantiyanchu Satands chapata churaptinmi.
Chaymi alli willacuy fiyupa achicyaj achquino
caycaptinpis mana ricajno carcaycan. Jesucristo
munayniyoj cashanta musyaycéchishantapis
mana tantiyanchu. Tayta Diospita Jesucristo
musyaycachishantapis mana tantiyanchu.
5 Nogacunaga manami  quiquécunapdchu
willacuyca. Chaypa ruquenga willacuyca
«Jesucristo Taytanchi» nirmi. Nogacunaga
gamcunata yanapdndpami maquiquicho cayca
Jesucristupa willacojnin cashpa. 6 Cay munduta
camashpanpis quiquin Diosmi niran: «Chacaj

* 3:18 Rom. 8.29; G4l. 4.19; Fil. 3.10

caycashanpita achicydchun». Paymi achicyajno
caycaj alli willacuyninta nogacunapa shongdman
churasha. ChaynOpami nogacunaga Jesucristuta
ricar achqui achlcya]nOpls musyaycaché

Diosninchi alli cashanta.™

Nacarpis Siguir yéracushpan willacushan

7 Chay achquino caycaj alli willacuynintaga
allpa mancanolla caycaptépis nogacunamanmi
churasha. Chaymi runacuna musyanga
alli willacuy willacushdga Tayta Diospita
cashanta, mana nogacunallapita cashanta.
8 Chayno captinmi willacushépita tucuynopa
Nacachimaptinpis mana yamacaypa willacurcayca.
Fiyupa yarpachacuyman chayarpis manami
pasaypaga llaquictchu. 9  Runacuna
chiquimaptinpis  Tayta  Diosga  manami
gongamanchu. Fiyupa magamaptinpis manami
ushacashachu cayca. 10 Maypa aywarpis
Jesucristo facashannOllami fiacaycd.  Chayrami
Jesucristo nogacunacho caycashanta runacuna
musyanga. 11 Jesucristu-jananmi nogacunataga
imay Orapis wafiuchimdnanpaj caycan. Chaynopami
Jesucristo nogacunacho caycashanta runacuna
musyanga. 12 Chayno wafiuypis tumapaycadmaptin
willacuptémi gamcuna mana ushacaj cawayta
tarircaycanqui.

13 Juc pachachopis cayndmi niycan: «Y&aracurmi
willacushcé». Nogacunapis Tayta Diosmanmi
yaraco. Chaymi paypa alli willacuyninta
willacé. 14 Musyanchimi Taytanchi Jesucristuta
cawarachimushanno Tayta Dios llapanchitapis

* 4:6 Gén. 1.3

cawarachiménanchita. ~ Nircorga faupanmanmi
llapanchita pushacaméshun. 15 Chaymi
Nacarpis willacushcd gamcuna alli cawayta
tarinayquipaj, Tayta Diospa cuyacuyninta achcaj
chasquicunanpaj. Chayno chaquicushpanmi
Tayta Diostapis achca runacuna alabanga.

16 Chaymi mana yamacichu. Auquinyarpis
mana  yamacaypa imaypis  willacuyca.
Auquinyaptépis Tayta Diosmi yanapdman
waran-waran payman mas ydracundpaj. 17 Cay
pachacho fiacaycunaga pésajllami. Nacarpis mana
yamacaypa Tayta Diosman yéracuptinchimi janaj
pachacho imatapis mas alli cajta tarichimé&shun.
Chaymanga manami imapis cay pachacho céga
tincunchu. 18 Chayta musyarmi mana alldpaga
llaquicunchichu cay pachacho runacuna pasaypa
chiquimashapis. Cay pachacho ricashanchi
cajcunaga ushacajllami. Mana ricashanchita
shuyaraycashanchi cajmi ichanga imaypis mana
ushacangachu.

)

Mushoj cuerputa chasquinanchipaj cashan

1 Musyanchimi cay pachacho ushacashapis
mana ushacaj mushoj cuerputa Tayta
Diosninchipita chasquinanchipaj cashanta. Cay
pachachoga ushacaj chucllanéllami cuerpunchi
caycan. SyéluchOmi ichanga mushoj cuerpunchi
alli rurasha wasinona canga. Chay cdga manami
runa rurashanchu. 2 Chaynopami cay pachacho
cawashanchicamaga fiyupa llaquicuycanchi janaj
pachacho caycaj wasinchiman aywacuytana

munashpanchi. 3 Chaycho mushoj cuerputa
chasquicorga cashunpaj alli rdpashanOnami.
Manami galallandnachu cashunpa;. 4 Cay
ushacajlla cuerpunchiwan cawar pasaypami
llaquicunchi. Chayno car manami wafiucuytachu
yarpaycanchi. Chaypa ruquenga munanchi
wafojlla cuerpunchi mana ushacaj cuerpuman
ticranantami. 5 Chayno cananchipdga Tayta
Diosninchimi camarisha. Espiritu Santuntapis
noganchiman cachamusha aunimashanchita
cumliménanchipaj cashanta musyananchipaj.

6 Chaymi llapan shongunchipa ydracunchi.
Ichanga musyanchimi cay cuerpunchiwan
caycashanchicamaga  syélucho Tayta  Dios
caycashanpita carullachoraj caycashanchita.
7 Cananga manami ricanchirdchu. Ichanga
ricaycaj-japuymi  yéracunchi. 8 Manami
llaquicunchichu. Chaypa ruquenga cay cuerputa
cachariycurmi Tayta Dios cajman aywacushwan.
9 Chaymi canan caycashanchi cuerpunchiwanpis
u Tayta Diospa faupancho cashpanchinapis pay
munashanno cawayta munanchi. 10 Llapanchimi
Jesucristupa faupanman chayashunpaj imano
cawashanchipitapis pay jusgamananchipaj.
Chaychomi premyuta chasquishunpaj cay

pachacho imano cawashanchipitapis.™

Tayta Dioswan runacuna amistananpaj willa-
cushan
11 Taytanchi Jesucristo jusgamaénanchipaj
cashanta musyarmi  payta manchacur
willacuyninta runacunata imandpapis nogacuna

* 5:10 Rom. 14.10

willapaycd.  Chayno willacuycashdtaga Tayta
Dios musyanmi. Chaytaga gamcunapis
musyanquiman. 12 Chayno niycd manami
quiquécuna alli cashata alli-tucurchu, chaypa
ruquenga Tayta Diospa willacojnin cashata
tantiyar cushicunayquipami. Chayrami alli-
tucojcuna  tapushuptiquipis cutichinquipaj.
Paycunaga janan shongullami imatapis ruran.
13 Waquenga capas «locu» niman; ichanga
Tayta Dios-raycumi «locu» nishapis cayca.
Waquinniquimi ichanga alli yarpayniyojta
ricarcaycdmanqui. Y chayno caycd gamcunata
yanapand-raycumi. 14 Tayta Jesucristo cuyamapt-
inchimi pay munashanno cawanchi. Jesucristumi
llapanchipaj wafiuran. Chaymi llapanchipis
wafusha-japuyna caycanchi. 15 Rasunpami
Jesucristoga llapanchipa ruquinchi wafiusha.
Chaymi wafiushanOna caycarga quiquinchi
munashanchicunataama rurashunnachu. Chaypa
ruquenga pay munashanndllana cawashwan.
Chaypami Taytanchi Jesucristoga wafiurcur
cawarimusha.

16 Pay munashanno cawarnami nogacunaga
mana pipdpis llutanta yarpdchu mana
ydracoj runa yarpashannoga. Naupataga
nogacunapis mana  ydracoj  runanéllami
Jesucristupaj llutanta yarpard. Cananga manami
chaynoénachu yarpa. 17 Pipis Jesucristuman
yaracorga mushoj runanami caycan. Manami
Naupata cawashannonachu cawan. Llapanpis
mushojnami. 18 Chayno cananpaj quiquin
Tayta Diosmi camacéchisha. Jesucristo
wafliuyninpami payga allina ricamanchi. Nircur

churamashcanchi llapan runawan amistananpaj
cashanta willacunapaj. 19 Tayta Diosninchéga
Jesucristo noganchi-raycu wafiuyninpami llapan
runacunawan amistaran. Chaymi mana
yarpannachu jucha rurashanchicunatapis.
Chaypita willacundpanami nogacunataga
churamasha. 20 Chaymi nogacunaga Jesucristupa
cachan caycd. Cachan carmi quiquin Tayta
Dios ruwacuycajno pi-maytapis ruwaco Tayta
Dioswan amistananpaj. 21 Jesucristoga
manami ima juchatapis ruraranchu. Ichanga
noganchipa juchanchi-raycumi Tayta Diosninchi
camacdchiran  wafiunanpaj. Chaynodpami
noganchitaga Jesucristu-raycu Tayta Diosninchi
allina ricamanchi.
6

1 Nogacunaga Tayta Diostami sirbiycd. Tayta
Diosninchi cuyapdshushayquita ama wasguipay-
chu. 2Payga palabranchdpis caynémi nin:
«Ruwacamashayqui Orami wiyashca.

Salbanéta nistashayqui 6érami yanapara.»™
Chaymi gamcuna salbacuyta munaj cdga canan
junaj Tayta Diosta mafiacuy salbashunayquipaj.

Imano Aacarpis Pablo willacushan

3 Manami pitapis imachési mal ijimlutaga
gochu. Chaynopami pipis willacushécunata
manacajman mana churangachu. 4 Chaypa
ruquenga llapan rurashicunachomi musyaycéiché
Tayta Diospa sirbejnin cashata. Manami
jagayachu hacarpis, pishipacurpis, sasdchicurpis,

* 6:2 Tsa. 49.8

> astimaptinpis, carsilcho wichgararpis, gayapar-
ushasha carpis, facar purirpis, pufiunarpis,
yargarpis. 6 Tayta Diospa willacojnin cashéta
musyaché juchata mana rurar, willacuyninta
sumaj tantiyar, chiquimajcunatapis mana
casupar, pi-maytapis cuyapar, Espiritu Santupa
munaynincho cawar, pipépis alli shongu cashpa,
7Tayta Diospaj rasun cajta willacur, Diosninchipa
munayninwan rurar. Allita rurashawanmi,
rasun cajta nishdwanmi pitapis ichipd, chapaco.
8 Aybésiga waquin runacuna rispitamanmi,
waquinna manacajman churaman; aybésiga
nogacunapaj alli parlan, waquinna washdta
riman. Rasun cajta willacurcaycaptépis
nogacunataga engariacojtanOmi rejsiman.
9 Rejsisha caycaptépis jdpatanOmi ricaman.
Waliushano carpis cawarcaycami. Fiyupa
Nacachimarpis manami wahuchimashachoga.
10 Llaquisha-niraj carpis cushishami carcayca.
Imdcuna mana cajno captinpis puchuy-puchuymi
caycdpaman. Pobri-japuy carpis achcajtami
yanapayca Jesucristupa alli willacuyninta
willapashpa.

11 Corinto erménucuna, imatapis mana
pacaypami llapanta willapashca. Llapan
shongdwan cuyarmi willapaycéd. 12 Gamcunataga
llapan shongowan jinallami cuyar yarparayca.
Gamcunami ichanga ricaytapis mana
munamanquinachu. 13 Chaymi wamrécunatano
nishayqui-llapa: Nogacuna cuyashdno
gamcunapis llapan shonguyquipa cuyar
yarpaycalldmay ari.

Tayta Diospa Templun cashanchi

14 Erméanucuna, musyashayquinopis manami
pipis yugunchu ishcay casta uywataga.
Chaynollami gamcunapis Jesucristuta
chasquicusha caycarga jucha rurajcuna
juchata  rurashanta ama  rurdshinquichu.
¢Iman0paraj tincunman alli ruraywan mana alli
rurayga? ¢ImanOparaj chacaypis achicyajwan
tincunman?* 15 ;Imandparaj alli ricanacunman
Satanaspis Jesucristuwanga?  ¢ImanOparaj alli
tincunman yéracojwan Tayta Diospa contran
caycdga? 16 sImanOpataj alli canman Tayta
Diospa Templunman idulucunata jamachisha?
Noganchéga caycanchi Tayta Diospa templunmi.
Palabranchépis quiquin Tayta Dios cayno nin:*
«PaycunachOmi tiyashaj.
Paycunawanmi purishaj.
Paycunapa Diosninmi cashaj.
Paycunanami acrashi runacuna canga.»™
17 Mastapis Tayta Diospa palabrancho nin:
«Jucha rurajcunapitaga witicuy.
Paycunapitaga llojshicuy.
Ganra cajcunataga ama yataychu.
Chayrami chasquishayqui.*
18 Chauraga gamcunapa taytayquimi cashaj.
Gamcunanami canquipaj wamrécuna.

Noga munayniyoj Tayta Diosmi chayno né.»™*

* 6:14 Deut. 2210  6:16 1Cor. 3.16;6.19  6:16 Lev. 26.12;

Fze.37.27 * 6:17 Isa.5211  6:18 2Sam. 7.14; 1Cron. 17.13;
Isa. 43.6; Jer. 31.9

7

1 Cuyay erménucuna, Tayta Diosninchi chayno
niycdmashaga juchata ama rurashunnachu.
Payta rispitar manchapacushpanchina goyashun.
Almay-cuerpu juchata mana ruraypa payllapdna
cawashun ari.

2 Nogacunataga ama gongaycalldmaychu.
Pitapis manami engafashcdchu. Manami
llullapashcédchu, ni imantapis guechushcéachu.
3 Chayno niycd manami gamcunata manacajman
churarchu. Naupata nishandpis gamcunataga
cuyami. Chaymi imaypis mana gongaypa
yarparaycdshayqui. 4 Chaymi gamcunata yaraco.
Gamcunapitaga sumajmi cushic6.  Nacayman
chayarpis, llaquicuyman chayarpis, shacya-
shacyallami caycd. Fiyupami cushico.

Willapashanta Corintucuna chasquicushanpita
Pablo cushicushan

5 Macedoniaman chayashépita-pacha
manami jamaytapis tarishcéchu. Chaypa
ruquenga fiyupami facashca. Runacuna

contrd jatariptinmi llaquicushcd. ShongOpawan
gamcunapaj fiyupami yarpachacushci.™ 6 Tayta
Diosmi ichanga cuyapdcoj cashpan Tituwan
tincuchimar shacydchimasha. 7 Manami Tito
chayamushallanpitachu cushicushcd. Chaynopis
cushicushca gamcuna cajpita Tito cushisha
cutimuptin. Paymi willamasha gamcunaman
watucoj shamunidta munaycashayquita vy
nogata shuyaycidmashayquita, ima pésashanpitapis

* 7:5 2Cor. 2.13

llaquisha caycashayquita. Chaura masrami
cushicushcapis.

8 Apachimusha cartata liguir llaquicushayquita
musyarpis nogaga manami pésactchu.
Isquirbimushd Orallaga pasaypami pésacurd
cartacho niycashd llaquicachishunayquipaj
cashanta musyar. 9 Cananga fiyupami cushico.
Ichanga manami llaquicushayquipitachu
cushico. Chaypa ruquin cushicé chaycho
llaquicur Tayta Diosman cutishayquipitami.
Manami nogacunapitachu llaquicushcanqui.
Gamcunaga llaquicushcanqui Tayta Dios
munashannoémi. 10 Tayta Dios munashanno
llaquicorga pipis arpinticunmi. Arpinticorga
salbasyuntami tarin. Chayno salbasyunta
tarishanchipitaga manami llaquicunanchi
canchu. Mana riguejcunami ichanga llaquicur
wafiuyman chayan. 11Ima allishi Tayta Diosninchi
llaquicuyman churashurayqui. Chaymi
cananga chapacunayquipaj yarpachacuycanqui,
contra jatarej runapaj rabyarcaycanqui.
Cananga manchapacushpayqui alli goyashéta
mayarmi munaycanqui watucoj shamunéta.
Contrd  jatarej runapis  castigacinantami
munarcaycanqui. Chayno rurarmi gamcunaga
musyachimashcanqui chay runata mana
yanapashayquita. 12 Carta apachimushédchbga
manami mana allita ruraj runapéchu ni ufindisha
caj runapdchu isquirbimura. Chaypa ruquin
cartacamushcd Tayta Diospa ricay hawincho
nogacunapaj pasaypa yarpachacushayquita
cuentata gocunayquita munarmi. 13 Gamcuna
mana gongamashayquita musyarmi nogacuna

fiyupa cushicushca.

Chaypitapis masga cushicushcécuna
Tito gamcuna cajpita cutiycamur allita
willamashanpitami.  Ima allishi gamcunaga
payta shacyéachishcanqui. 14 Mas faupatanami
gamcuna cajman Tito shamuptin shacydchird
«Paycunaga allimi chasquishunquipaj» nir. Chay
nishdnodllami llapanpis camacasha. 15 Cananga
paypis llapaniquita fiyupami cuyashunqui
wiyacushayquipita, rispitar jamachishayquipita.
16 Cananga nogapis ﬁyupaml cushico Tayta Dios
munashanno goyar ydracuypdna cashayquipita.

8

Ofrendata shuntananpaj cashan

1 Ermdénucuna, gamcunata willapashayqui
Macedoniacho caj erméanunchicunata cuyapécoj
Tayta Dios imano yanapashantapis. 2 Chay
ermdnucunaga fiyupa facaycunacho  carpis,
pasaypa pishipacaycho caycarpis cushishami
ofrendancunata achcanpa churasha. 3 Quiquémi
ricashcd ofrendata churananpaj cajpitapis
mas ofrendata churashanta. Chayno
churasha quiquinpa bulunténinpitami.
4 Paycunaga quiquinmi ruwamasha «nogacunapis
waquin  ermdnucunano  ofrendata gosha]

Jerusalencho Tayta Diosman yéracojcunapaj» nir.”
5 Churananpaj yarpashdapitapis mas achcatami
churaran. Riméruga quiquincunami bidanta Tayta
Jesucristupa maquinman churasha. Nircurna
nogacunatapis nimaran imata nishdtapis Tayta

* 8:4 Rom. 15.26

Dios munashanno cumlinanpaj. 6 Chaymi
nogacunaga Tituta ruwacurd gamcuna cajpitapis
ofrendata shuntamunanpaj. Paymi haupatana
gamcuna cajcho ofrenda shuntayta gallaycuran.
7 Gamcunaga llapanchomi llallinqui: sumajmi
ydracunqui, sumajmi rimanqui, allimi yachanqui,
sumaj yanapacunqui, nogacuna yachachishanomi
pi-maytapis cuyanqui. Chaynolla waquinpita mas
achcata ofrendatapis churaycarinquiman ari.

8 Nogaga manami firsapitachu «churay» niyca.
Waquin erménunchicuna imanopis ofrenda
churashanta musyanallayquipdmi  willayca.
Chayno ofrendata churaptiquimi gamcuna
cuyacoj cashayquita may-chaychopis musyanga.
9 Taytanchi Jesucristupis cuyapécoj carmi janaj
pachacho ricu cayninta cachaycuran. Nircurmi
cay pachaman shamur pobrinédlla goyaran
noganchipis syéluman chayar Tayta Diospa
Raupancho ricu cananchipa;.

10 Canan yarpéachishayqui. Gamcunaga ganyan
watanami llapan shonguyquipa waquinpita mas
riméru ofrendata shuntayta gallaycurayqui.
11 Ofrendata churayta gallarishayquinélla
tarishayquiman-tupu churanquiman. Ofrendata
churanayquipaj llapan shonguyquiwan
aunimashayquinélla cushisha churanquiman.
12 Pipis llapan shongunpa goycoj cajtaga Tayta
Dios chasquinmi puydishanpita aycallatapis
churaptin. Mana charaj cajtaga Tayta Diosninchi
manami «churay» nimanchichu.

13 Manami  pishipacaycho canayquita
munarchu chayno niycd. Chaypa ruquenga

iwal cushisha cawanayquitami muna.
14 Canan nogaga muna gamcuna puchuy-
puchuy charaycajcunaga pishipacaycajcunata
yanapdanayquitami. Wara gamcuna pishipacap-
tiquinami puchuy-puchuy charaj ermaénucuna
yanapashunquipaj. Chauraga jucniqui-jucniquipis
iwalmi tarichinacunquipaj. 15 Tayta Diosninchipa
palabrancho6pis cayndmi nin:

«Manami puchushachu achcata shuntajpapis.

Wallcata shuntajpapis manami pishishachu.»™

Tito yan'guincunawan Corintuman aywanan-
paj cashan

16 Tayta Diosninchitami agradésico Titupis
nogano gamcunapaj yarpachacunanpaj Tayta
Dios camacichishanpita. 17 Chaymi Titoga
ruwacushéta aunimasha. Cananga quiquin
shacyarmi watucushunayquipaj aywaycamun.

18 Titutawanmi cachaycdm0 juc ermdnutapis.
Payga alli willacuytami willacun. Chaymi
paypédga llapan inlisyacunacho alli parlan.
19 Paytaga erménucunami acrasha nogacunawan
purinanpaj, ofrendata apdashiménanpaj.
Ofrendataga shunta Tayta Diosta rispitashpémi,
runa-masinchita yanapayta munashpami.
20 Nogacunaga manami munidchu guellayta
shuntarcaycashépita runa rimamaénanta.
21 Llapantapis allillatami rurayta mund Tayta
Dios ricaycdmaptinpis llapan runacunapa

flaupanch®pis.™

* 8:15 Exo.16.18  8:21 Prov. 3.4

22 Paycunatawanmi cachaycdmdé mas juc
ermdanunchitapis. Payga llapantapis allitamiruran.
Cananga gamcunata sumaj rejsishushpayquimi
paypis cushisha aywaycdmun yanapdashunayquipaj.
23 Titoga willacoj-masémi. Gamcunatapis
sumajmi yanapdshunqui. Paywan ishcaj
shamoj ermaéanucunanami caycan inlisyapita
cachamushan. Paycunaga Tayta Jesucristo
munashanndmi goyan. 24 Chaymi cay-quinrancho
Caj ermdnucuna  ricacunanpaj quimsan
shamojcunata alli chasquicunqui. Chaynopami
alli cashayquita musyanga. Noga willashdnolla
cuyapécoj cashayquitapis musyanga.

9

1TJerusalencho caj erménunchicunapaj ofrendata
shuntanayquipdga manami  nistacannachu
masta willapdnd. 2 Nogaga musydnami alli
shongu cashayquita. Macedonia probinsyacho
caycajcunatapis cushishami willapd «Acaya
probinsyacho caj erménucunaga ganyan watapita-
pachanami ofrendata shuntaycan» nir. Chayta
wiyarmi Macedonia erménucunapis cushicusha.
3 Cananga alli shongu cashayquita musyananpaj
ermdanunchicunata cachaycamo. Manchéga:
«Pablo llullacun» nimanmanmi. Chaymi
camaricushalla shuyanqui. 4 Macedoniapita
ermanucunawan  shamur cuyda chayraj
shuntaycajta tarindwan. Manaraj shuntajta
tariptéga nogapdpis gamcunapdpis pengaymi
canga. 5 Chaymi quimsan ermdénucuna
Naupamonga shuntéshishunayquipaj. Chayndpami
shuntanayquipaj aunishayqui ofrendayquega

listuna caycanga noga chayamur apandpaj.

Chayamuptéraj ofrendata shuntaptiquega
runacuna yarpanga mana munaycar

churaycashayquitami.

Yanapdicojcunata Tayta Dios yanapashan

6 Musyashanchindpis wallcata murorga
wallcatami shuntan. Achcata murorga achcatami
shuntan. 7 Gamcunapis ofrendata gonqui
shonguyqui munashannélla. Mana munaycarga
ofrendata ama gonquichu. Tayta Diosninchéga
cuyan cushisha alli shongunwan goycojtami.
8 Tayta Diosga allimi bindisyunta goshunquipaj.
Y manami imayquipis pishengachu. Chaypa
ruquenga ima-aycayquipis puchu-puchumi
canga pobricunata yanapidnayquipaj., ° Tayta
Diosninchipa palabranchdpis cayndmi niycan:
«Pobricunata yanaparmi achca-achca pitapis

tarichisha.
Chayno alli caynenga imay-yajpis chaynollami
canga.»”™

10 Tayta Diosninchimi llapanchépis yanapamanchi.
Paymi tarichimanchi murutapis, micuytapis.
Paymi bindisyunta gomdashunpaj pishipaco-
jcunatapis  achca-achcata tarichinanchipaj.”
11 Chaynépami imapis mana pishéshunquipénachu
waquincunata tarichinayquipaj. Nogacunawan
ofrendayquita apachimashayquita chasquir
ermanunchicunapis Tayta Diosninchita
agradésicongami.

12 Chaura  ofrendata  shuntashayquita
chayachipté Jerusalencho caj erménunchicunaga

* 9:9 sal. 1129 ¥ 9:10 Isa. 55.10

manami pishépacanganachu. Chaypitami
cushicur Tayta Diostapis agradésicongana.
13 Chayno yanapashayquipitami paycunaga
tantiyaconga Jesucristupa alli willacuyninta
wiyacuycashayquita. Chaypitami Tayta
Diosninchita alabanga. 14 Chaynopis gamcunata
yanapashushayquipitami paycunaga cushicur Tayta
Diosta agradésiconga.

15 jTayta Diosninchita agradésicushun-llapa tu-
cuyndpa yanapamashanchipital iManami imandpa
agradésicuytapis atipanchichul!

10

Contran parlajcunata mana chasquipdnanpaj
willapashan

1 Jesucristo cuyapdcoj cashanno noga
Pablupis alli shimilldpa gamcunata ruwaco
wiyamdénayquipaj. Waquinniquega nircaycanqui:
«Naupanchichbga ~ Pablo  manchacuycéllarmi
parlapdmanchi. Juc-lapitami ichanga ollgdmun.»
2 Chayno nirmi paycunaga nin cay pachacho
cawaj runacunano shongd munashannolla
goyashata. Chaypitami  paycunataga
sumaj pifiacushaj. Gamcunatapis ruwacOmi
paycunatano mana pifiacundpaj achlquita mana
ashipdménayquipaj. 3 Rasunpami llapanchipis
cay pachacho cawaj runalla canchi. Ichanga
manami quiquépa callpdwanchu  guérracho
cayca. 4 Charasha armacunapis manami
runa ricashan armachu. Chaypa ruquenga
Tayta Diosmi munayninwan yanapdman
Satanasta binsindpdpis. > ChaynOpami contra

jatarir jitapdmashancunatapis ushacéché.
Llutan yachachicojcunapa yachachicuyninta
manacajman chura. Llutan yarpaycunata
cachaycur runacuna tantiyacur Jesucristuta
chasquicunanpéapis willacuyca. 6 Chaynopis
nishécunata wiyacamaptiquega gamcuna
cajman chayamurna contrd parlajcunata
shuntacashayquicho pifiacushaj.

7 Gamcunaga sumaj tantiyacuy imano
caycashayquitapis. Maygayquipis rasunpa
Jesucristupa carga tantiyacunquimanmi
nogacunapis Tayta Jesucristupa alli willacuyninta
rasunpa willacoj cashata. 8 Nogacunapaj
«mandaj-tucun» nimaptinpis manami pengacochu.
Chayno niycd Tayta Jesucristo munashanno
goyanayquipdmi, manami manacajman
churandépéachu. 9 Chauraga ama yarpaychu
cartalliwan manchaycéchishdta. 10 Waquenga
nogapaj niycan: «Payga cartallanwanmi
manchachipaypa imatapis niycdmanchi. Quiquin
caycho carga manami sumaj yachachiytapis
camdpacunchu.» 11 Chayno rimajcuna mayamanga
cartdcunacho nishéndlla gamcuna cajman
chayaycamur ruraptérami.

12 Nogacunaga tincOmanrachu chay
quiquincunalla alli-tucur alabacojcunamanga.
Ichanga paycuna quiquincunalla alli-tucurmi
upano carcaycan. 13 Chayno né manami
paycunano alli-tucurchu. Nogacunataga Tayta
Diosmi cachamasha willacuyninta gamcunata
willapédndpaj. Paymi camacdchisha may-
chaychopis willacunépaj. 14 Musyashayquinopis

Jesucristupa willacuyninta willacunédpaj gamcuna
cajman chayamurd. Ichanga manami pipis willa-
cushan jananman yaycushcéchu. 15 Nogacunaga
manami juc arushallanwanchu alli-tuco. Chaypa
ruquenga Tayta Diosninchi camacéachishann6llami
willacuyninta  willapaycd payman sumaj
yaracunayquipaj. ~ Willacuynin shonguyquiman
sumaj chayaptenga arushdcunapis achcajmanmi
chayanman. 16 Manami gamcuna cajllach6chu
willacuyta yarparcayca. Chaypa ruquenga
waquin marcacunachopis willacuytami
yarparcayca. Ichanga pipis manaraj
willacushancunachdmi willacushaj. Chaynopami
juccuna arushallanwanga mana alabacushéchu.
17 Chaynopis pipis alabacuyta munarga Tayta
Diosnillanchita alabachun.” 18 Runataga manami
alabacushanpitachu alli ricanchi. Chaypa
ruquenga quiquin Tayta Diosninchi alli ricashan
cajtami alli ricanchi.

11

Llutan yachachicojcunata mana
chasquipdnanpaj willapashan

1 Wichaypa-uraypa rimacuptépis awan-
tayciramay-llapa. Wiyaycdramay ari. 2 Nogaga
Tayta Diosndmi gamcunapaj fiyupa yarpachaco.
Nogaga mund imaypis Taytanchi Jesucristuta
wiyacunayquitami. Runa yaténi jipash juc
parlashallanpaj cashanno  Jesucristullapaj
canayquitami mund. Payllapaj canayquitami
mund. 3 Ichanga Evata Satands engafiashanno

* 10:17 Jer. 9.24

gamcunatapis engafiashunayquipitami llaquicé.”
Nogaga manami mundchu Jesucristuman
yéracuycashayquipita cachaycunayquita.
4 Gamcunataga engafiashurayquinachaj.
Gamcunataga maynami Jesucristupita
willapara. Ichanga Jesucristupaj llutanta
yachachishushayquita chasquiycanqui.
Gamcunaga Espiritu Santupa maquinchOnami
caycanqui. Ichanga juc espiritutana
chasquiycanqui. Gamcunaga alli willacuytapis
chasquirayquinami. Ichanga ¢imanirtaj
llutanta yachachishushayquita awantaycanqui?
> Nogapis chay «mas allinnin caj apostulmi céa»
nejcunapita manami ménuschu cd. 6 Capaschari
runacunapa faupancho sumaj parlaytapis mana
yachéchu. «Mana yachanchu» nimaptinpis
rasunpaga paycunapita masmi yacha. Chaytaga
imanopis goyashdata ricasha carmi gamcunapis
musyanqui.

7 Imatapis mana cobrayllapami gamcunataga
Tayta Diospa willacuyninta  willapashca.
Gamcuna alli llojshinayquipdmi mana alli-
tucushcdchu. Chayno rurar ¢mana allitachuraj
rurashca? 8 Gamcunata yachachir sirbipté
waquin gastOcunapdga waquin ermanucunami
apachimuran. 9 GastOcunapaj llaquicunayquita
mana munarmi pishémaptinpis nistashdcunapaj
maygayquitapis mana mafacurdchu. Mace-
doniapita caj ermdanunchicunami gastOcunapaj
apamuran. 10 Tayta Dios musyanmi rasun cajllata
niycashata. Manami pipis michdmanmanchu
Diospa alli willacuyninta mana cobrayllapa

* 11:3 Gén. 3.1-5,13

Acaya quinrancho willacunipaj.” 11 Gastécunacho
yanapaménayquita mana munapté capaschari
mana cuyashdta yarpanqui. jTayta Diosninchéga
musyanmi gamcunata cuyashétal!

12 Jesucristupa willacuyninta willacunépaj
canancama cashanollami gamcunapataga
guellayniquitapis mana chasquishayquichu.
Chayno mana chasquiptémi chay llutanta
yachachicojcunaga mana ninmanchu paycunano
cashdta. 13 Paycunaga manami Jesucristupa
apostulninchu. Chaypa ruquenga apostul-tucur
runacunata engafarmi purircaycan. 14 Chayno
rurashanga manami manchariypéchu. Asta
Satanaspis alli anjil-tucurmi purin. 15 Satanas alli
anjil-tucur purishannémi paycunapis Satanaspa
munaynincho car alli-tucullar purircaycan.

Chayno cashanpitami juc jundga castigasha
canga.

Ima pdsashancunapitapis Pablo rimashan

16 Waquenga yarpan wichaypa uraypa
parlaycashéatami. Chayno yarparga mi
wiyaycaramay 16cundpis alabacamunata.
17 Ichanga quiquilldpitami 16cunopis alabacushaj;
manami Tayta Dios cachamaptinchu.
18 Alabacojcunataga gamcuna sumajchaj
wiyaparanqui. Chauraga nogatapis wiyamay
ari parlamushéta. 19 Gamcunaga sumaj yachajmi
canqui ¢au? Chaypis llutan yachachicojcuna
alabacur willapdshushayquita cushishami wiyar
awantanqui. 20 Imata suwapaéshuptiquipis, en-
gafiashuptiquipis, mana runatano ricashuptiquipis,

* 11:10 Fil. 4.15-18

lajyashuptiquipis awantacunquimi. 21 Chay
llutan yachachicojcunano facachiytaga manami
awantamanchu.

Paycuna alabacur yachachishushayquita
chasquiycarga ¢imanirtaj noga nishdcunata mana
chasquinquichu? Ichanga paycunano 10cu-
tucushpd alabacur pengacOmi. 22 ;Paycunaga
hebreo castachu? Nogapis hebreo castami ca.
¢lsrael castachu?  Nogapis Israel castami ca.
¢Abrahampa castanchu?  Nogapis Abrahampa
castanmi ca. 23 sJesucristupa sirbejninchu?
iQuiba! Nogaga masrami Jesucristuta sirbé. May-
chaychopis masmi willacushcd. Willacushépita
carsilchépis mas achca cutimi wichgarashci.”
Paycunapitaga masmi autoridicuna astimasha.
Achca cutimi wafiuchimayta munamasha. 24 Israel
autoridicuna pichga cutimi astimasha quimsa
chunca isgunnin maqui.* 25 Quimsa cutimi Roma
suldirucunapis fiyupa wirumasha.™ Juc cutinami
runacuna sajmar cési wafiuchimasha.* Quimsa
biydjimi aywaycasha buquipis tallpucaran. Juc
chacay juc junajmi lamar yacucho wampura.
26 Jesucristupa alli willacuyninta willacurmi
may-chaypapis purishcd. Achca cutimi mayupis
casi apamasha. Suwacunapa maquinpitapis
gueshpirami. Israel runacunapis® mana
Israelcunapis wafiuchimaytami munamasha.”
Marcachopis, chunyajchopis lamarchopis casi-
casimi wafiushcd. Jesucristuman janan shongulla

* 11:23 Hech. 16.23  11:24 Deut. 25.3 = 11:25 Hech. 16.22
* 11:25 Hech.14.19 * 11:26 Hech.9.23  11:26 Hech. 14.5

yéracojcunapis ~ wafiuchimaytami ~ munamasha.
27 Mayman chayarpis sasa aruycunachomi
arushcd. Achca cutimi yarpachacur pufiuytapis
mana tarishcachu. Yargaypitapis yacunaypitapis
Nacashcd. Ropa llapshalla captin gasaypitapis
fNacashcdmi. 28 Jananmanpis waran-waranmi
llapan erméanucunapaj fiyupa yarpachacd. 29 Juc
erménu Nacaptenga fiyupami llaquicé. Juchaman
chayachejpéga fiyupami rabya.

30 Chaypis alabacorga alabacushaj
quiquillapitaga imatapis rurayta mana
puydishépitami. 31 Taytanchi Jesucristupa taytan
Diosmi musyan rasun cajllata niycashdata. Paylla
imaypis alabasha cachun. 32 Damascuchomi ray
Aretaspa gobernadornin sulddrucunata churaran
marca puncupa llojshipté présu charimananpaj.
33 Présu chariménanpaj caycaptinmi erménucunaga
canastaman Wwiflarcur Wwajtaman warcuypa
urdchimaran. ChaynOpami Tayta Dios yanapdmaran

gueshpinépaj.”

12

Pabluta ricachir musyachishancuna

1 Quiquillan alabacuptenga manami imapépis
béalinchu.  Chaypis canan willashayqui Tayta
Jesucristo syélucho ricachimashancunata,

musyachimashancunatapis. 2 Juc cutichomi
quimsa caj syéluman aparan. Chayga chunca
chuscu (14) watanami. Ichanga manami

musydchu cuerpuntin aywashdta o almalla
aywashantapis. Chaytaga Tayta Diosllami

* 11:33 Hech. 9.23-25

musyan. 34 Ichanga Noga musyami Tayta
Diospa faupanman apamashanta.  Chaychomi
wiyard pi runapis mana rimananpaj cajcunata.
Chay wiyashdcunata willacundmi ichanga
mana camacanchu. Ichanga manami
musyachu cuerpuntin aywashdta o almalla
aywashantapis. Chaytaga Tayta Diosllami
musyan. > Chaypitami ichanga noga alabactman.
Quiquémi ichanga mana alabacushédchu. Nogaga
rimashaj quiquilldpitaga imatapis rurayta mana
camadpacushallatami. 6 Alabacorga allitami
ruraycaman. Rasun cajllatami niycdman.
Ichanga manami parlashdchu chaycunata
parlapté runacuna santuna cashéta yarpananpita.
Chaypa ruquenga imano goyashétapis runacuna
ricacaménantami muna.

7 Ricachimar musyachimashanpita mana
alli-tucundpami Tayta Diosga fiyupa facayta
nogaman cachamusha. Chaynodpami cuerpdcho
casha caycajnopis fiyupa flacaycdchiman. Quiquin
Satands cachamushannOrami facaycédchiman.
8 Quimsa cutimi Tayta Jesucristuta mafacurd
chay facaypita jorgamaénanpaj. 9 Ichanga
pay nimaran: «Cuyashalldwan cuntintacuy.
Munayniyoj cashétaga runacuna tantiyaconga
quiquillanpitaga imatapis rurayta mana
puydejcunata  yanapaptémi.» Chaymi
quiquilldpitaga ~ imata  ruraytapis  mana
camdpacur cushico.  Chayno yanapdmaptinmi
musyacan Jesucristo munayniyoj cashan.
10 Chaymi mana llaquicéchu gueshyarpis,
runacuna ashllimaptinpis, ima pishémaptinpis,
willacushdpita  runacuna  chiquimaptinpis,

Jesucristuman ydracushd-janan imano facarpis.
Quiquillpitaga  imata  ruraytapis = mana
camdpacurmi tantiyaco Jesucristo munayninwan
yanapéimashanta.

Corintucho caj ermdnucunapaj Pablo
llaquicushan

11 Alabacur wichaypa uraypa rimandpdapis
quiquiquicunami ashipdmashcanqui. Al-
abacundpa ruquenga gamcunami nogataga
alabamanquiman caran. Manacajlla cashéta
apostul-tucojcuna yarpaptinpis manami
paycunapita mas ménuschu cd. 12 Gamcunawan
caycashpamirasunpa apostol cashéta tantiyachira
Nacarpis mana cachaypa arushpa. Almiraypaj
milagrucunata rurandpapis Tayta Dios
yanapdmaran. 13 Ichanga waquin marcacunacho
gastOpaj erménucunata mafiacushdn0ga gamcunata
manami mafacurdchu. Chayno cashépitaga
¢imanirtaj yarpanqui «jagayashami» nir?
Jagayéachisha-ima captéga perdunaycalldmay ari.

14 Camaricushanami caycd yapay gamcunata
watucoj shamundpaj. Cananwanga quimsa
cutinami shamushaj, manami quiquépaj
imatapis ashirchu, man'chdga gamcunata
cuyapar yanapandpami. Musyashanchindpis
papénenga wamrancunata manami mafacunchu;
chaypa ruquenga yanapanmi. 15 Chaymi
gamcunata willapdné-raycu imdtapis ushashaj.
Ushapacaypitaga manami llaquicOchu. ¢Chayno
llapan shongdéwan cuyapar yanapaycaptéchu
gamcunaga nogapaj juc-nirajyasha caycanqui?

16 Manami maygayquipa umallayquitapis
nandchishcdchu imatapis mafacushpd. Chaypis
waquinniquega nircaycanquishi artita
rurayllapa engafiashéta. 17 M4 nimay ari.
¢Maygallanpis chay cachamushé runacuna nogapa
jutécho guellayta mafiacushurayquichu? 18 Nogaga
Titutawan juc ermdnutami ruwacura gamcunata
watucoj shamunanpaj. Chayno shamushpan
Titoga gamcunata dengafiashurayquichu?
Paycunapis ni nogapis manami quiquécunapdga
imatapis ashishcéchu.

19 Cuyashé erménucuna, cartata apachimushéta
liguir capas yarpanqui chapacunalldpaj
niycashata. = Manami chayndchu. Nogacuna
muna Tayta Dios munashanno cawanayquitami.
Nogacunaga Tayta ]esucrlstupaml cayca. Tayta
Diospis musyanmi rasun cajta rimaycashdta.
20 Gamcuna cajman shamur llutanta
rurarcaycajta tarindpaj cajpitami llaquico.
Llutanta ruraycajta tarerga gamcunapaj
fiyupami llaquicushaj. Ojala taréman mana
rimanacuycajta, mana chiquinacuycajta, mana
rabyachinacuycajta, imatapis quiquillanpaj
mana ashiycajta, mana washa-rimata, mana
jamurpénacuycajta, mana alli-tucuycajta, mana
contra jatarir goyaycajta. 21 Llutancunata
ruraycajta tarir gamcunapita Tayta Diospa
Naupancho pengacundpitami llaquic6. Chaynopis
jucha rurashayquicunata mana cacharir jucwan-
jucwan cacuycajta, tucuy bisyucunata ruraycajta
tarir wagandpitami llaquico.

13

Pablo pifiacunanpaj cashan

1 Cananwanga quimsa cutinami watucoj
shamushaj. Yarpay Tayta Diosninchipa
palabrancho cayno isquirbiraycashanta:

«Ishcay u quimsa testigucuna caraptinrdmi runataga

Juchayoj> nenga» nir.*

2 Ishcay caj shamuynécho gamcunata maynami
nird jucha rurashayquita cachaycunayquipaj.
Cananpis llapayquitami né: Chaynolla juchata
rurar goyarcaycajta tarerga mana cuyapaypami
ollg6pashayqui. 3 Chayrdmi musyanqui
Jesucristupa cachan car  rimaycashéta.
Jesucristoga ~manami  pitapis  juchanpita
chapanchu, chaypa ruquenga munayniyojmi
juchallicojcunata castigananpaj. 4 Jesucristo
mana imatapis rimacuypa cruscho wafiusha
captinmi waquin runacunaga «munayniynaj»
nisha. Chaypis Tayta Diosmi munayninwan
cawarachimusha. Chaynollami nogapépis
munayniynaj cashata yarparcaycanqui. Ichanga
Jesucristuman yaracushpdmi gamcunataga Tayta
Dios yanapamaptin jusgashayqui.

5 M&a (quiquiquicuna yarpachacuy Jesu-
cristuman  rasunpa  ydracuycashayquita u
mana ydaracuycashayquitapis. Payta rasunpa
chasquicushana caycarga ¢manachu tantiyanqui
Jesucristo gamcunawan caycashanta?  Cuyda
payman janan shongulla yaracurcaycanqmman
6 Rasunpa payman yiracorga nogapapis
tantiyanquimanmi Jesucristupa cachan cashéta.

* 13:1 Deut. 19.15



2 CORINTIOS 13:7 XXXVi 2 CORINTIOS 13:14

7 Nogacunaga Tayta Diostami mafiaco ]uchata
mana ruranayquipaj. Chayno mafacuyca
manami apostol cashdta auniméanayquipachu,
chaypa ruquenga Tayta Dios munashanno
goyanayquipdmi. Manami imananpischu apostol
cashéta contrdcuna mana rejsimaptinpis. 8 Tayta
Diosninchipa alli willacuynintaga chapata
churapashwanchuraj? @ Manami. 9 Chaymi
Tayta Diosninchipa maquincho cawar alli
goyaptiquega runacuna tumpamaptinpis
mana imapis gocamanchu. Chaypa ruquenga
Tayta Diosninchitami mafiacuycd masta masta
Tayta Diosninchi munashannéna gamcuna
cawanayquipaj. 10 Cay isquirbimushécunata
wiyacuptiquega gamcuna cajman chayamur
imatapis mananami nishayquipdnachu. Manami
llaquicachindpdchu Tayta Dios churamasha
apostol candpaj, chaypa ruquenga shacyachir
yanapandpdmi.

Carta ushanan

11 Erménucuna, imaypis cushishalla goyay-llapa.
Jucniqui-jucniqui shacyéchinacuy Tayta Dios mu-
nashanno goyanayquipaj. Chayno goyaptiquimi
cuyapacoj, alli cawayta gomajninchi Tayta Diosga
imaypis yanapdshunqui. 12 Jucniqui-jucniquipis
wamaydnacur saludanacuy. 13 Caycho caycaj
ermdanunchicunapis saliidunta apachicamunmi.

14 Taytanchi Jesucristuwan tayta Diosninchi y
Espiritu Santupis imaypis yanapaycullashunqui.
[Amén.]

